[image: image1.jpg]UNIVERZITET
U TRAVNIKU





UNIVERZITET U TRAVNIKU

PRAVNI FAKULTET

ODSJEK/SMJER: JAVNO PRAVNA NAUČNA OBLAST

III CIKLUS STUDIJA

UTICAJ AEROZAGAĐENJA INDUSTRIJSKIH SUBJEKATA NA ZDRAVLJE GRAĐANA LUKAVCA

- doktorska disertacija -

Kandidat:                                                           


                 Mentor:

Annette Mustermann                                            
 

prof. dr. Gerhard Kruip

Indeks br.: 201-P/13

Kiseljak, 2016. godina
I NACRT NAUČNE ZAMISLI
4
1. Formulacija problema
4
1.1. Hipotetički stavovi o problemu
4
1.1.1. Hipotetički stav o strukturnim problemima
4
1.1.2. Hipotetički stav o fukcionalnim problemima
5
1.1.3. Hipotetički stav o vezama i odnosima
6
1.2. Značaj istraživanja
7
1.2.1. Naučni značaj istraživanja
7
1.2.2. Pragmatski značaj istraživanja
7
1.3. Rezultati dosadašnjih istraživanja
8
2. Određivanje predmeta istraživanja
8
2.1. Preliminarno određenje predmeta istraživanja
9
2.2. Teorijsko određenje predmeta istraživanja
9
2.3. Operacionalno određenje predmeta istraživanja
11
2.3.1. Činioci sadržaja predmeta istraživanja
11
2.3.2. Vremensko određenje predmeta istraživanja
11
2.3.3. Prostorno određenje predmeta istraživanja
11
2.3.4. Disciplinarno određenje predmeta istraživanja
11
3. Ciljevi istraživanja
12
    3.1. Naučni cilj istraživanja ...............................................................................................................12
3.2. Pragmatski ciljevi istraživanja
12
4. Utvrđivanje hipoteze i indikatora
13
4.1. Genaralna (opšta) hipoteza
13
4.2. Posebne hipoteze
13
5. Utvrđivanje načina istraživanja
16
5.1. Vrste i tip istraživanja
16
5.2. Osnovne metode
16
5.3. Opštenaučne metode
16
5.3.1. Hipotetičko-deduktivna metoda
16
5.3.2. Statistička metoda
17
5.3.3. Metoda modelovanja
17
5.3.4. Komparativna metoda
14
5.4. Načini prikupljanja podataka
17
5.5. Uzorci istraživanja
18
5.6. Uzorak ispitanika
18
6. Naučna i pragmatska opravdanost istraživanja
19
6.1. Naučna opravdanost istraživanja
19
6.2. Pragmatska opravdanost istraživanja
19
II INSTRUMENTARIJ
20
Potrebni kadrovi
20
Prilog I
22
Prilog II
23
Literatura
28


I NACRT NAUČNE ZAMISLI

Nacrt naučne zamisli, prva etapa izrade projekta istraživanja kao naučnog i operativnog dokumenta sadrži:

· Formulaciju problema

· Određivanje predmeta istraživanja

· Ciljeve istraživanja

· Utvrđivanje hipoteza i indikatora

· Utvrđivanje načina istraživanja

· Opis naučne i društvene opravdanosti istraživanja

1. Formulacija problema
Formulacija problema sastoji se od :

· Hipotetičkih stavova o problemu

· Značaja istraživanja

· Rezultata dosadašnjih istraživanja

1.1. Hipotetički stavovi o problemu

1.1.1. Hipotetički stav o strukturnim problemima

U krugu od samo par kilometara oko grada Lukavca su locirana tri velika industrijska subjekta. To su „Fabrika sode Lukavac“ (fabrika za proizvodnju sode), „Fabrika cementa Lukavac“ (fabrika za proizvodnju cementa) i „Kokosno-hemijski kombinat“ (kombinat za proizvodnju kokosa i kemikalija). Oni su uvijek bili nosioci privrednog razvoja ovog grada. 

Istovremeno su ti subjekti, zbog kompleksne vrste tehnološkog procesa i veliki zagađivači životne sredine.

U trci za profitom industrijski subjekti povećavaju proizvodnju, a sve manje posvećuju pažnju zašititi životne sredine.
Aerozagađenje (zagađenje zraka) industrijskih subjekata uvijek je predstavljalo problem za zdravlje stanovnika ovog grada.

Aerozagađenje nastaje kada koncentracije određenih štetnih tvari (polutanata) dostignu razine koje uzrokuju njegovu toksičnost. Polutanti dospjevju u zrak emisijom iz velikih industrijskih postrojenja.

Problem je dakle u složenosti industrijske proizvodnje, tj. u njenim činiocima industrijskim subjektima koji ne mogu nači riješenje u kojoj mjeri da proizvode, a da to ne utječe na zdravlje građana.

1.1.2. Hipotetički stav o fukcionalnim problemima

Aerozagađenje je naročito prisutno u industrijskim zonama i urbanim naseljima kao posljedica emisije štetnih tvari iz industrijskih postrojenja.

Najčešći uzroci prkomjernog aerozagađenja su između ostalog veliki sadržaj sumpora i pepela ugljena, slabo održavanje zastarjelih industrijskih postrojenja i nedostatak (ili neupotreba) filtera za pročišćavanje emisije štetnih tvari.

Industrijski subjekti u Lukavcu rijetko koriste (ili uopšte ne posjeduju) moderne filtere za emisiju štetnih gasova u atmosferu, zbog toga što su oni jako skupi. Takođe, grad Lukavac ne posjeduje ni jedan sistem instrumenata za mjerenje štetnih gasova (eng. Measuring Device System), tako da nije moguće pratiti stanje aerozagađenja, odnosno raditi monitoring kvalitete zraka.
Nepostojanje instrumenata pomoću kojih bi se vršio monitoring kvalitete zraka je ključni problem, jer taj monitoring ima središnju ulogu u procesu koji obuhvaća praćenje koncentracije najbitnijih zagađivača, procjenjivanju rizika po zdravlje i pronalaženje načina da se tim rizicima upravlja.

Samo kontinuiranim praćenjem stanja zagađenosti atmosfere mogu se poboljšati spoznaje do koje mjere koncentracije određenih polutanata u sredini, u kojoj ljudi žive i rade, utiču na zdravlje.

1.1.3. Hipotetički stav o vezama i odnosima

Kao posljedica tehnološkog napretka, aerozagađenje je uvijek prestavljalo veliki javno zdravstveni problem u Lukavcu s obzirom na kontinuirani i dugotrajni utjecaj na zdravlje stanovništva, a posebno urbane populacije.

Povećana koncentracija suspendiranih čestica, koja je uzrok konstantnog aerozagađenja industrijskih subjekata, povećava rizik od akutnih respiratornih infekcija i malignih oboljenja, naročito kod djece.
Po oboljenjima respiratornih organa i malignim bolestima Lukavac je danas vodeći u Tuzlanskom kantonu i među vodećim u Bosni i Hercegovini.

Mnoge epidemiološke studije pokazuju direktnu povezanost stope mortaliteta s povećenom koncentracijom suspendiranih čestica, odnosno s aerozagađenjem.

Na osnovu svega ovoga dolazimo da je naš istraživački problem u kojoj mjeri aerozagađenje kao posljedica industijske proizvodnje i privrednog razvoja, može uticati na zdravlje ljudi i koji su to načini na koje se taj uticaj ispoljava.

1.2. Značaj istraživanja

Ovo istraživanje spada u red heurističkih istraživanja; ono je jednokratno i dijagnostičko.

1.2.1. Naučni značaj istraživanja

Ovo istraživanje će dati doprinos i upotpuniti fond naučnog znanja o problemu aerozagađenja industrijskih subjekata.
Rezultati istraživanja će pomoći pri pronalaženju novih metoda i novih načina kojim će se smanjiti aerozagađenje u urbanim sredinama.

Takođe, ovo istraživanje će dati odgovore na pitanja kako i na koji način aerozagađenje utiče na zdravlje ljudi i koje su to bolesti koje ono izaziva kod ljudi, a naročito kod djece.
Rezultati istraživanja mogu stvoriti polaznu osnovu za buduća kompleksnija naučna istraživanja aerozagađenja u gradu Lukavcu ili u nekim drugim gradovima.

1.2.2. Pragmatski značaj istraživanja

Istraživanje ima svoj pragmatski značaj jer će ukazati na veoma ozbiljan problem aerozagađenja industrijskih subjekata u Lukavcu. Posljedice tog aerozagađenja se direktno odražavaju na zdravlje stanovnika ovoga grada.
Poseban značaj ovog istraživanja je u tome što je ono altruističko, s intencijom da utječe na promjene koje će pomoći da se spasi zdravlje i životi mnogih ljudi.

Na osnovu rezultata ovog istraživanja bi se u budućnosti moglo raditi na podizanju svijesti građana Lukavca po pitanju aerozagađenja i njihovoj reakciji protiv njega.

Jedan od uslova za uključenje BiH u evropske integracije je i smanjivanje emisije štetnih gasova od 2008. godine; BiH se obavezala da će ispuniti ovaj uslov. Pragmatski značaj ovog istraživanja se ogleda i u tome što će ukazati na ozbiljne propuste po pitanju smanjivanja emisije štetnih gasova, što se odražava na (ne)ispunjavanje uslova BiH za pristup europskim integracijama.
1.3. Rezultati dosadašnjih istraživanja
Istraživanja utjecaja aerozagađenja industrijskih subjekata na zdravlje građana u gradu Lukavcu u posljednje vrijeme nisu vršena.

Rađena su neka parcijalna istraživanja koja se odnose ili samo na stanje aerozagađenja ili samo na zdravstveno stanje građana. Nikada ni jedno istraživanje nije pokušalo uspostaviti direktnu vezu između aerozagađenja i njegovog uticaja na zdravlje građana Lukavca.

Tema je problematizirana na tribinama ekologa, ali iako je od velikog značaja ona je nedovoljno prisutna u printanim i elektronskim medijama na području Tuzlanskog kantona i BiH.

Ovo istraživanje će se temeljiti na metodološkim rješenjima prethodnih sličnih istraživna koja su rađena u BiH, Hrvatskoj i Srbiji, te saznanjima iz relevantne literature i medija.

Prilikom istraživanja se možemo osloniti i na saznanja iz ekologije koja se odnose na aerozagađenja, njegove uzročnike i posljedice. Takođe se možemo osloniti i na saznanja iz oblasti medicine koja su u vezi sa zdravljem ljudi.

Rezultati parcijalnih istraživanja, koja se odnose na stanje aerozagađenja i statistike Zavoda za zdravstvo BiH, služit će nam kao orijentir u istraživanju i ukazat na koji dio problema treba da fokusiramo istraživanje.
Ovaj projekat istraživanja utjecaja aerozagađenja industrijskih subjekata na zdravlje građana Lukavca predstavlja jedinstven i orginalan pokušaj da se na jedan ozbiljan način razmišlja i pristupi ovoj temi.

2. Određivanje predmeta istraživanja

Određivanje predmeta istraživanja u projektu se odigrava kroz nekoliko faza, najčešće bar tri:

· Preliminarno određenje predmeta istraživanja,
· Teorijsko određenje predmeta istraživanja,
· Operacionalno određenje predmeta istraživanja,
2.1. Preliminarno određenje predmeta istraživanja

U okviru teme istraživat će se uticaj aerozagađenja industrijskih subjekata na zdravlje građana Lukavca. 

2.2. Teorijsko određenje predmeta istraživanja 

a) Naučno verifikovana saznanja

Teorijska saznanja o ovom predmetu istraživanja moguće je izvesti iz postojećih naučnih saznanja koja su u vezi sa konkretnim problemom ili sa sličnim problemima, a koja se mogu pronaći u kontekstu ekologije, epidemiologije, medicine i drugim naučnim disciplinama koja se bave problemima aerozagađenja.
Naučna istraživanja iz oblasti ekologije dokazala su da je aerozagađenje jedan od glavnih uzroka pojave akutnih respiratornih alergija i peludne groznice kod ljudi.

Neke epidemiološke studije pokazuju izravnu povezanost stope mortaliteta s povećanom koncentracijom suspendiranih čestica. Izlaganje takvim česticama povećava rizik i od akutnih respiratornih bolesti i malignih oboljenja, naročito kod djece.

Medicina nudi dokaze da je 30-40% slučajeva astme i 20-30% ostalih respiratornih bolesti povezano sa zagađenim zrakom. Djeca su posebno ugrožena skupina jer im je respiratorni sustav još u razvoju te je osjetljiviji na štetne utjecaje iz okoliša, a i udio udahnutog zraka je 50% veći po kg tjelesne težine nego u odraslih osoba. Upravo zbog toga djeca čine 25% populacije s registriranom astmom.
b) Naučno evidentirano, ali ne i verifikovano saznanje

Istraživanja iz oblasti ekologije su ukazala da je najveći ekološki problem grada Lukavca aerozagađenje i da mu prijeti ekološka katastrofa ukoliko vlasnici industrijskih subjekata i čelnici opštine budu i dalje ignorisali ovaj ozbiljan problem.

U trci za profitom industrijski subjekti povećavaju proizvodnju, a sve manje posvećuju pažnju zaštiti životne sredine.

Industrijski subjekti u Lukavcu rijetko koriste (ili uopšte ne posjeduju) moderne filtere za smanjenje emisije štetnih gasova u atmosferu, zbog toga što su oni jako skupi. Takođe, grad Lukavac ne posjeduje nijedan sistem instrumenata za mjerenje štetnih gasova (eng. Measuring Device System), tako da nije moguće pratiti stanje aerozagađenja, odnosno raditi motoring kvalitete zraka.

Uprkos svim ovim činjenicama svijest i upoznatost građana Lukavca sa problemom aerozagađenja i njegovim posljedicama je na veoma niskom nivou. Stanovništvo je inferiorno, nezainteresirano i mišljenja da ne postoji nikakva solucija koja bi mogla promjeniti sadašnju situaciju na bolje.

c) Definiranje kategorijalno-pojmovnog sistema

Uticaj - moć da se nenasilno djeluje na nekog, u našem slučaju djelovanje aerozagađenja na zdravlje građana Lukavca.
Aero zagađenje - zagađenje zraka koje nastaje kada koncentracije određenih štetnih tvari (polutanata) dostignu razine koje uzrokuju njegovu toksičnost. Polutanti, u našem slučaju, dospjevaju u zrak emisijom iz velikih industrijskih postrojenja.
Industrijski subjekti - subjekti koji vrše proizvodnu industrijsku djelatnost, naročito proizvodnju na veliko i preradu sirovina pomoću mašina i podjele rada. U našem slučaju to su „Fabrika sode Lukavac“ (fabrika za proizvodnju sode), „Fabrika cementa Lukavac“ (fabrika za proizvodnju cementa), i „Koksno-hemijski kombinat“ (kombinat za proizvodnju koksa i hemikalija).

Zdravlje - predstavlja tjelesno, psihičko, socijalno i ekonomsko blagostanje, a ne samo odsustvo bolesti. Pod zdravljem u ovom radu podrazumjevat ćemo narušenost zdravlja građana Lukavca aerozagađenjem.

Građani - oznaka za ljude kao subjekte u odnosima građanskog društva, u našem slučaju odnosi se na ljude koji žive na urbanoj sredini - gradu Lukavcu.

Lukavac - manji industrijski grad u Bosni i Hercegovini.

2.3. Operacionalno određenje predmeta istraživanja
2.3.1. Činioci sadržaja predmeta istraživanja

1. Industrijski subjekti – koji svojim složenim procesima proizvodnje dovode do aerozagađenja,
2. Zdravlje građana – u smislu narušenosti zdravlja građana aerozagađenjem,
3. Svijest građana – u smislu upoznatosti i zainteresiranosti za aerozagađenje,
4. Predstavnici menadžmenta industrijskih subjekata i opštinskih vlasti,
2.3.2. Vremensko određenje predmeta istraživanja

Ovo istraživanje je fokusirano na uticaj aerozagađenja industrijskih subjekata na zdravlje građana Lukavca u periodu od 2001 do 2006 godine. Sprovodi se trenutno kako bi se utvrdilo postojeće stanje.

2.3.3. Prostorno određenje predmeta istraživanja

Istraživanje će biti vršeno na području grada Lukavca.

2.3.4. Disciplinarno određenje predmeta istraživanja

Istraživanje je interdisciplinarno. Provodit će se u okviru ekologije, epidemiologije i medicine.

Rezultatima ovog istraživanja moći će da se koriste sve naučne discipline koje istražuju ovaj problem.

3. Ciljevi istraživanja

Ciljevi istraživanja pojavljuju se u dva oblika, kao:

3.1 Naučni ciljevi

3.2 Pragmatski ciljevi

Ciljevi istraživanja zavise od nivoa prethodnog saznanja o predmetu i dimenzija svojstava predmeta istraživanja. Radi se o empirijskom istraživanju te se ono odnosi na sticanje i empirijskog i teorijskog saznanja. Dakle, ciljevi istraživanja su naučni, imaju mjesto, ulogu i funkciju u naučnom saznanju, a isto tako su i pragmatski, odnosno imaju osnovu za praktičnu primjenu.

3.1. Naučni cilj istraživanja 
Istraživanje sa naučnog aspekta ima za cilj da ukaže na uticaj aerozagađenja industrijskih subjekata na zdravlje građana Lukavca.

Ovim istraživanjem mogu se ustanoviti i specifični faktori koji utiču na zdravlje građana Lukavca, a kojih možda nema u drugim sredinama.

Naučni cilj istraživanja je da se dođe do relevantnih podataka koji će pomoći da se sadašnja situacija popravi. Ovo istraživanje će pomoći da ne oskudijevamo podacima koji su naučno relevantni, a odnose se na uticaj aerozagađenja na zdravlje građana.
3.2. Pragmatski ciljevi istraživanja

Istraživanje ima za cilj osigurati pouzdane informacije o aktuelnom stanju uticaja aerozagađenja na zdravlje građana Lukavca, na osnovu kojih bi se poduzele konkretne aktivnosti kako bi se promjenila sadašnja situacija.
Ovo istraživanje je altuističko, s intencijom da utiče ne promjene koje će pomoći da se spasi zdravlje i životi mnogih ljudi.

Istraživanje ima za cilj da ukaže na vrstu i broj oboljenja građana, a posebno djece, koje odstupaju od prosječnog broja. Ta statistika je nepovoljna i zahtjeva hitnu izmjenu i poboljšanje.

Istraživanje ima za cilj da podigne svijest građana o problemu aerozagađenja i da utiče na njih da poduzmu konkretne akcije kako bi promjenili sadašnju situaciju.

Veoma važan pragmatski cilj je da se skrene pažnja predstavnika menadžmenta i industrijskih subjekata, opštinskih vlasti i medija na uticaj aerozagađenja na zdravlje građana. Na osnovu rezultata istraživanja oni bi mogli pronalaziti načine i razrađivati planove djelovanja u cilju potiskivanja negativnih posljedica aerozagađenja.
S obzirom na činjenicu da se BiH obavezala da će do 2008. godine smaniti emisiju štetnih gasova, što je uslov za priključenje Evropskoj uniji, ovo istraživanje ima za cilj da ukaže na ozbiljne propuste industrijskih subjekata u Lukavcu u vezi sa datim problemom.

4. Utvrđivanje hipoteze i indikatora
4.1. Genaralna (opšta) hipoteza

Aerozagađenje kao posljedica rada industrijskih subjekata lociranih u blizini grada Lukavca ima negativan uticaj na zdravlje građana.

4.2. Posebne hipoteze

1) Posebna hipoteza I

Sva tri industrijska subjekta doprinose aerozagađenju koje nastaje kao posljedica njihove proizvodnje, ali ne u istoj mjeri.

a) Pojedinačna hipoteza I

„Fabrika cementa Lukavac“ najmanje doprinosi aerozagađenju, jer u proizvodnom procesu emitira najmanju količinu štetnih materija.

Indikatori: monitoring kvalitete zraka u Lukavcu i u krugu „Fabirka cementa Lukavac“, odnosno mjerenje količine prisutnih štetnih materija.

b) Pojedinačna hipoteza

„Koksno-hemijski kombinat“ najviše doprinosi aerozagađenju, jer u proizvodnom procesu emitira najveću količinu štetnih materija.
Indikatori: monitoring kvalitete zraka u Lukavcu i u krugu „Koksno-hemijskog kombinata“, odnosno mjerenje količine prisutnih štetnih materija.

2) Posebna hipoteza II

Aerozagađenje utiče na broj akutnih respiratornih bolesti kod građana Lukavca.
a) Pojedinačna hipoteza I

Veliki broj građana Lukavca obolio je od akutnih respiratornih bolesti astme i bronhitisa.

Indikatori: pisani (pismeni) iskazi u obliku statičkih podataka o broju akutnih respiratornih blesti astme i bronhitisa iz Doma zdravlja Lukavac; intervju sa kompetentnim subjektima (zdravstvenim radnicima).

b) Pojedinačna hipoteza II

Djeca spadaju u skupinu građana koja je posebno ugrožena obolijevanjem od akutnih respiratornih bolesti astme i bronhitisa.

Indikatori: pisani (pismeni) iskazi u obliku statističkih podataka o broju akutnih respiratornih bolesti astme i bronhitisa kod djece iz Doma zdravlja Lukavac, intervju sa kompetentnim ekspertima u oblasti zdravstva (zdravstvenim radnicima).

3) Posebna hipoteza III

Svijest građana Lukavca o aerozagađenju i njegovim negativnim posljedicama na zdravlje je na veoma niskom nivou.

a) Pojedinačna hipoteza I

Građani Lukavca nisu dovoljno upoznati sa negativanim posljedicama uticaja aerozagađenja na njihovo zdravlje, inferioni su, nezainteresirani i stava da ne postoji nikakva solucija koja bi mogla promijeniti sadašnju situaciju na bolje.

Indikatori: pisani (pismeni) iskazi u obliku anketnih upitnika, uzeti od građana Lukavca.
b) Pojedinačna hipoteza II

Predstavnici menadžmenta industrijskih subjekata, opštinskih vlasti i mediji nisu upoznali građane sa negativnim posljedicama utjecaja aerozagađenja na zdravlje, vrstama i broju akutnih respiratornih bolesti u Lukavcu.

Indikatori: pisani (pismeni) iskazi u obliku anketnih upitnika, uzeti od građana Lukavca.
4) Posebna hipoteza IV

Predstavnici menadžmenta industrijskih subjekata i opštinskih vlasti osjećaju odgovornost zbog trenutne situacije sa aerozagađenjm.

a) Pojedinačna hipoteza I

Predstavnici menadžmenta industrijskih subjekata i opštinskih vlasti obavezuju se da će uložiti više sredstava u postrojenja za zaštitu od aerozagađenja i u informativno edukativnu djelatnost o uticaju aerozagađenja na zdravlje građana Lukavca.

Indikatori: pisani (pismeni) iskazi u obliku intervjua sa predstavnicima menadžmenta industrijskih subjekata i opštinskih vlasti.
5. Utvrđivanje načina istraživanja
5.1. Vrste i tip istraživanja

Istraživanje je dijagnostičko i empirijsko. Utjecaj aerozagađenja industrijskih subjekata manifestuje se na zdravlje građana.

Teorijsko-metodološki pristup (okvir)

Opšta metodološko-teorijska orijentacija je integralno-sintetička. U istraživanju će se koristiti već postojeća, afirmirana metodološka rješenja i pravci.

5.2. Osnovne metode

U istraživanju će biti primjenjene osnovne analitičke i sintetičke metode. To su analiza, apstrakcija, dedukcija, generalizacija, sinteza, konkretizacija i indukcija.
Naglasak će biti stavljen na analizu jer se moraju pojedinačno rastaviti elementi koji utiču na aerozagađenje i zdravlje građana i sintezu jer se bitni elementi moraju sagledati zajedno kako bi se stekao uvid o cjelini.

5.3. Opštenaučne metode

5.3.1. Hipotetičko-deduktivna metoda

Po svojim karakteristikama hipotetičko-deduktivna metoda ima viši stepen primjenjivosti od ostalih opšte-naučnih metoda, u osnovi je svih njih i sa njima u odnosima koperacije i prožimanja.

Ovu metodu primjenjujemo u istraživanju kako bi formirali postulacionu osnovu evidentiranja raznovrsnih iskustava stečenih komuniciranjem prema istim predmetima društvene realnosti. Mnogo puta ponavljana u istim i raznim situacijama uspoređuje se i konstatuje istovjetnost suštine predmeta.

Hipotetičko-deduktivnu metodu primjenjujemo prilikom čulnog i nečulnog opažanja.

5.3.2. Statistička metoda
Razlozi za primjenu ovog metoda proizlazi iz činjenice da postoji mnoštvo dokumenata različitih formi i sadržaja i kompetentnih subjekata. Sve to podrazumjeva određena prebrojavanja - kvantifikaciju i kvantitativnih iskaza.

Konkretizacija primjene ovog metoda vrši se kroz izradu konkretnih instrumenata istraživanja i planove obrade.

5.3.3. Metoda modelovanja

Ovu metodu ćemo koristiti kako bi lakše objasnili pojavu (aerozagađenje) njenim pojednostavljenjem tj. modalnim predstavljanjem strukture aerozagađenja. Formirat će se model koji će ukazati na vezu istraživane pojave sa društvom, odnosno zdravljem građana.
5.3.4. Komparativna metoda

Ovom metodom će se uporediti aktuelno stanje oboljelih od akutnih respiratornih bolesti kod građana Lukavca sa prosječnim brojem u drugim gradovima. To je komparacija iste pojave na različitom prostoru.

5.4. Načini prikupljanja podataka

Indikatori nam nameču dvije metode, jednu operativnu i jednu metodu prikupljanja podataka.
Operativnu metodu koju ćemo primjeniti je analiza (sadržaja) dokumenata koji imaju svojstva državnih statističkih podataka.

Metoda prikupljanja podataka je ispitivanje. Koristit ćemo dvije tehnike ispitivanja anketu i intervju.

5.5. Uzorci istraživanja

Uzrok argumenta koji će biti podvrgnut analizi formira se po pravilima stratifikovanog uzorka.

Prvo će se utvrditi obim uzorka (broj jedinica) pa će se unutar njega utvrditi proporcijalne kvote određenih obilježja, a unutar svake kvote izbor jedinica se vrši po metodu slučajnog izbora.

5.6. Uzorak ispitanika

Uzorak ispitanika obuhvata 500 ispitanika iz reda: 

· 475 građana Lukavca

· 10 zdravstvenih radnika

· 6 predstavnika menadžmenta industrijskih subjekata

· 5 predstavnika opštinskih vlasti

· 4 stručnjaka iz oblasti ekologije
6. Naučna i pragmatska opravdanost istraživanja
6.1. Naučna opravdanost istraživanja

Naučna opravdanost istraživanja proizlazi iz njegovog naučnog značaja i karakteristika aerozagađenja kao negativne pojave koja utiče na zdravlje ljudi.

Ovo je istraživanje opravdano zbog toga što će dati doprinos i upotpuniti fond naučnog znanja o posljedicama aerozagađenja industrijskih subjekata.

Istraživanja ovog tipa nisu česta na prostoru lukavačke opštine, tako da bi ovo istraživanje moglo pružiti mali doprinos budućim naučnim istraživanjima i pomogne da ne oskudijevamo podacima koji su za nauku relevantni.

6.2. Pragmatska opravdanost istraživanja

Pragmatska opravdanost istraživanja proizlazi iz naučnog saznanja o predmetu proučavanja, njegovog društvenog značaja i cilja, te mogučnosti praktične primjene dobijenih rezultata.

Ovo istraživanje je društveno opravdano jer će obezbjediti rezultate na osnovu kojih bi mogle da se poduzmu konkretne akcije na poboljšanju situacije sa aerozagađenjem, odnosno da se društvena zajednica aktivnije uključi u rješavanje ovog problema. Na taj način bi se moglo spasiti zdravlje i životi mnogih građana.

II INSTRUMENTARIJ

Metode prikupljanja podataka, kojima ćemo se koristiti, zahtjevaju izradu instrumenata pomoću kojih će se moći ostvariti ono što smo odredili u nacrtu naučne zamisli. U ovom istraživanju koriste se slijedeće metode prikupljanja podataka:

· Analiza (sadržaja) dokumenata

· Ispitivanje

Slijedi razrada instrumenata za svaku od ovih metoda:

Analiza (sadržaja) dokumenata

Ovom metodom otkrivamo smisao, značenje i značaj podataka promišljanjem sadržaja i forme dokumenta. Ova metoda ima za nas prednost u odnosu na druge metode time što nam omogučava istraživanje «na daljinu», bilo da se radi o vremenskoj bilo o prostornoj udaljenosti.

Procedura primjene analiza (sadržaja) dokumenata u našem istraživanju teče po sljedečem redoslijedu:

1. određujemo dokumente koji će se podvrgnuti analizi. To su državni statički izvještaji o broju oboljelih građana od akutnih respiratornih bolesti (astma i bronhitis) i malignih oboljenja (pluča) u gradu Lukavcu i u drugim gradovima. Ove dokumente ćemo dobiti na uvid u Domu zdravlja Lukavac.

2. šta će se zaista analizirati? To su dijelovi dokumenata koji se odnosi na gore spomenuta oboljenja. 

3. šta će se i kako obilježavati? Napravit će se kolektivni evidentacioni list koji bi sadržavao mogučnost evidentiranja više povezanih podataka. Podaci se unose stvaranjem znaka (+) ili (-) preko odgovarajuče šifre. Ono što će prethoditi izradi evidentacionog lista je kodeks pojmova i šifara.

4. šta će se i po kojim kriterijima klasifikovati? Klasifikovat će se vrste oboljenja pod kriterijima koji je ustanovila medicina.

5. šta će se prebrojavati? Prebrojavat će se broj oboljelih građana od akutnih respiratornih bolesti (astma i bronhitis) u gradu Lukavcu i u drugim gradovima.

Završni postupak je obrada podataka do kojih se došlo analizom. Obavljaju se svi odgovarajuči matematičko statistički postupci i sve radnje predviđenje planom obrade. Zatim se na osnovu tih podataka zaključuje o potvrđenosti hipoteza. Na kraju se formiraju kvalitativni i kvantitativni zaključci o predmetu istraživanja.

Ispitivanje

Ispitivanje je veoma kompleksna i omiljena metoda neposrednog i istovremeno posrednog sakupljanja podataka o društvenoj stvarnosti i iz nje same. U našem istraživanju ćemo koristit dvije tehnike ispitivanja:

1. anketu - u kojoj ćemo kao instrument koristiti anketni upitnik strogo sistematizovan, sa strogo definisanim pitanjima i unaprijed formulisanim, ponuđenim odgovorima. Anketirat će se 475 grđana Lukavca, a ispitivanje će obaviti anketar koji će biti najaktivniji u momentu uspostavljanja kontakta sa ispitanikom, a na dalje će mu uloga biti pasivna. Anketa će biti anonimna, jer to doprinosi objektivnosti odgovora. Ispitivanje će se vršiti pomoću standardizovanog anketnog upitnika čiji će sastavni dijelovi biti signature (nazivi i simboli) istraživanja, redni broj ispitanika i doznaka ispitivača i datum ispitivanja. Drugi dio ankete će činiti sistem pitanja, grafička rješenja i napomena anketara. 

2. intervju - u kojem će, za razliku od ankete, uloga intervjuera biti znatno složenija i odgovornija, jer će njegov zadatak biti da tokom cijelog intervjua podstiče, tumači, usmjerava i oživljava naučni razgovor ne odstupajuči od osnovnog koncepta, sadržaja i ciljeva ispitivanja. U istraživanju ćemo se koristiti tipom indidualnog, usmenog i usmjerenog orijentacionog intervjua. Intervjuisati ćemo zdravstvene radnike, predstavnike menadžmenta industrijskih subjekata opštinskih vlasti te stručnjake iz oblasti ekologije. Prilikom pripreme izrade koncepcije za intervju prvo ćemo na osnovu projekta istraživanja razviti generalnu koncepciju i strategiju istraživanja. Zatim ćemo pristupiti izradi instrumenta koji se naziva «osnova za naučni razgovor», u kojem ćemo osnovna pitanja formulisati jasno i određeno. Moguće i vjerovatne odgovore ćemo predvidjeti i formulisati. Osnov njihovog formulisanja su teorijska saznanja o predmetu istraživanja i rezultatima srodni istraživanja.
Potrebni kadrovi 

· nosilac – opšti rukovodilac projekta

· analitičar – za obavljanje analize različitih dokumenata u kojima su sadržani različiti podaci

· anketari – za provođenje ankete

· intervjueri – za intervjuisanje

· statističar – potreban za analizu i obradu podataka

· klasifikatori – za klasifikovanje podataka

· brojači – vrše razna brojenja

Prilog I

· Osnovna pitanja za intervju sa zdravstvenim radnicima i stručnjacima iz oblasti ekologije

1. Da li je aerozagađenje posljedica rada industrijskih subjekata koji su locirani u blizini grada Lukavca?
2. Objasnite kakav uticaj ima aerozagađenje na zdrvlje građana Lukavca?
3. Koliko i kako aerozagađenje utiče na obolijevanje građana od akutnih respiratornih bolesti?
4. Da li je aerozagađenje glavni uzrok velikog broja akutnih respiratornih bolesti astme i bronhitisa kod građana Lukavca?
5. Kakav je uticaj aerozagađenja na zdravlje djece?
6. Koga smatramo odgovornim za aerozagađenje?
7. Koja su to po vašem mišljenju moguča rješenja problema aerozagađenja?
· Osnovna pitanja za intervju sa predstavnicima menadžmenta industrijskih subjekata i opštinskih vlasti

1. Da li je aerozagađenje posljedica rada industrijskih subjekata koji su locirani u blizini grada Lukavca?
2. Da li ste upoznati kakav uticaj ima aerozagađenje na zdravlje građana Lukavaca?
3. Da li se smatrate odgovornim za aerozagađenje?
4. Šta ste do sada učinili da se situacija sa aerozagađenjem promijeni?
5. Koliko radite na informiranju i edukaciji građana o aerozagađenju?
6. Šta ćete uraditi u budućnosti da se situacija sa aerozagađenjem promijeni?

Prilog II

· Prilog obrasca anketnog upitnika

Datum _____________                                                                                Anketa

Ispitivač-anketar _______________                                                       Obrazac br. 1

Anketno istraživanje : Uticaj aerozagađenja industrijskih subjekata na zdravlje građana Lukavca
Molimo Vas da posvetite nekoliko minuta ovoj anketi i zaokruživanjem samo jednog odgovora iskreno odgovorite na postavljeno pitanje. Hvala na strpljenju i saradnji.

1. Pol:                                                                    3.   U kojem dijelu grada živis?

a) Muški                                                                a)    Lukavac Grad

b) Ženski                                                               b)    Lukavac Mjesto 

c) bez odgovora                                                    c)    Bez odgovora 
2. Dob ?                                                               4.  Najviše završena škola?  
a) 15 – 18. Godina                                               a)     bez škole – nepismen      
b) 19 – 26                                                             b)     bez škole - pismen
c) 27 – 35                                                             c)     osnovna četverogodišnja škola
d) 36 – 45                                                             d)     osnovna osmogodišnja škola
e) 46 – 55                                                             e)     srednja trogodišnja škola
f) 56 – 66                                                             f)     srednja četverogodišnja škola
g) 67 –                                                                  g)     fakultet
h) bez odgovora                                                   h)     specijalizacija
                                                                         i)     doktorat 
                                                                               j)     bez odgovora

5. Navedite vaše zanimanje?                                            9.    Aerozagađenje u gradu                                                                                                  _____________________                                                  Lukavcu je posljedica:
            _____________________                                            a)     rada industrijskih subjekata  

            _____________________                                            b)     rada motornih vozila

           ______________________                                           c)     rada kotlovnica koja za 

                                                                                                          loženje koriste fosilna 

6. Da li znate šta je aerozagađenje?                                         goriva

a) Da, naravno da znam                                                     d)     nečeg drugog (navedite)

b) Nisam siguran da li znam                                                      ______________________

c) Ne znam dovoljno                                                          e)     u Lukavcu nega aero 
d) Ne znam nikako                                                                      zagađenja
e) Bez odgovora                                                                 f)      bez odgovora
7. Šta je to po vašem mišljenju                                   10)   Šta mislite kakav uticaj ima 
aerozagađenje?                                                                aerozagađenje na zdravlje
_____________________                                                  građana Lukavca?
            _____________________                                             a)     ima negativan uticaj
           ______________________                                            b)     ima jako malo uticaja
                                                                                       c)     nema nikakvog uticaja
8. Da li je aerozagađenje problem                                  d)     ne znam da li ima uticaja
u gradu Lukavcu?                                                         e)     bez odgovora
a) Da, to je veliki problem

b) Više je problem nego što nije

c) Više nije problem, nego što jeste

d) Ne, to nije nikakav problem

e) Ne znam

f) Bez odgovora

11.    Objasnite zašto mislite da aero                      14.   Kako ocjenjujete zdravlje građana
         zagađenje ima li ili nema utjecaja na                     Lukavca?
         zdravlje građana Lukavca?                                     a)     kao odlično
        ______________________________                         b)     kao vrlodobro
        ______________________________                         c)     kao dobro
                                                                                             d)     kao prosječno
12.     Šta mislite da li aerozagađenje ima                       e)     kao loše
          poseban uticaj na zdravlje djece?                          f)     bez odgovora
a) Da, mislim da su djeca posebno 

ugrožena skupina građana                                   15.   Šta mislite o prosječnom broju 
b) Djeca su dijelom ugrožena skupina                             oboljelih građana Lukavca?
građana, a dijlom nisu                                           a)     prosječan broj oboljelih je isti 
c) Ne, nema nikakvog posebnog utjecaja                         kao u dr. gradovima BiH
na zdravlje djece                                                   b)     prosječan broj oboljelih je 
d) Aero zagađenje nikako ne utiče na                                manji nego u dr. gradovima BiH
zdravlje djece                                                        c)     prosječan broj oboljelih veči 
e) Ne znam da li ima posebnog uticaja                              nego u dr. gradovima BiH
f) Bez odgovora                                                        d)     ne znam
                                                                              e)     bez odgovora
13.     Navedite nekoliko bolesti za koje 

          smatrate da su posljedica aerozagađenja?         16. Za koje bolesti smatrate da su 
a) ______________________________                    česte kod građana?
b) ______________________________                    a)     bolesti uha,grla i nos
c) ______________________________                    b)     bolesti organa za kretanje
d) ______________________________                    c)     bolesti disajnih organa
                                                                                d)     bolesti unutarnih organa
                                                                                e)     neke druge (navedite koje)

                                                                                                    ______________________
17.    Koga smatrate odgovornim za 

         aerozagađenje u Lukavcu?
         _________________________

        __________________________

        __________________________

18.    Koliko se radi na informiranju

         građana Lukavca o aerozagađenju?

a) Radi se puno 

b) Ne radi se dovoljno

c) Radi se malo

d) Ne radi se ništa 

e) Ne znam

19.    Da li Vas interesuje aerozagađenje 

         u gradu Lukavcu?

a) Uopšte me ne interesuje

b) Interesuje me ali jako malo

c) Uglavnom me interesuje

d) Interesuje me mnogo

e) Ne znam

